
MINUTI  

KAMRA TAD-DEPUTATI

IL-ĦDAX-IL PARLAMENT

KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA

LAQGĦA NRU. 12

L-Erbgħa, 2 ta' Frar, 2011.

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Palazz, il-Belt Valletta, fn-12:05 p.m. 

L-Onor. Tonio Borg, Viċi Prim Ministru u Ministru għall-Affarijiet Barranin ippreseda.

MINUTI

Il-Minuti tal-Laqgħa Nru. 11 saret fis-7 ta’ Diċembru, 2011, kienu konfermati.

PREŻENTI

L-Onor. Chris Agius; l-Onor. Charles Mangion; l-Onor. Philip Mifsud; l-Onor Jesmond Mugliett; u l-Onor. Jason Azzopardi (Segretarju Parlamentari għall-Erarji Pubbliċi u Artijiet) (Membru nominat mill-Prim Ministru) kienu preżenti.

Fil-bidu tal-laqgħa ċ-Chairman għarraf lill-Kumitat li kien hemm talba minn Net Television sabiex jiffilmjaw l-ewwel ftit minuti tal-laqgħa u staqsa jekk kienx hemm il-permess.  

Il-permess ingħata u l-cameraman ta’ Net Television ġie mistieden sabiex jidħol fil-Kamra sabiex jieħu l-filmat tal-ewwel ftit minuti tal-laqgħa.

RIŻOLUZZJONI DWAR TRASFERIMENT TA’ PROPRJETÀ (Seabank)

Is-Segretarju Parlamentari għall-Erarji Pubbliċi u Artijiet ippropona din ir-riżoluzzjoni: 

Billi l-Gvern ta’ Malta bi ħsiebu jagħti b’ċens lill-Seabank Hotel & Catering Company Limited art fil-Mellieħa kif inhi deskritta aħjar fl-abbozz ta’ ftehim imqiegħed fuq il-Mejda tal-Kamra, għaż-żmien, biċ-ċens u taħt il-kundizzjonijiet li jinsabu fl-istess abbozz;

U billi huwa maħsub fil-paragrafu (d) tas-sub-artiklu (1) tal-artiklu 3 tal-Kapitlu 268 Att dwar it-Trasferiment ta' Artijiet tal-Gvern li art li tkun proprjetà tal-Gvern jew amministrata minnu tista’ tiġi trasferita skont riżoluzzjoni speċjali tal-Kamra tad-Deputati li tkun fis-seħħ waqt it-trasferiment;

U billi huwa xieraq li t-trasferiment fuq imsemmi jsir skont riżoluzzjoni speċjali tal-Kamra tad-Deputati;

Għalhekk huwa b'dan riżolut illi 1-art magħrufa bħala “Iċ-Ċens” kif inhi deskritta aħjar fl-abbozz tal-ftehim li jinsab imqiegħed fuq il-Mejda tal-Kamra tiġi mogħtija b’ċens lill-kumpanija Seabank Hotel & Catering Company Limited għaż-żmien, għall-iskop u skont il-pattijiet u kundizzjonijiet imsemmija fl-istess abbozz. 

Is-Segretarju Parlamentari ressaq dawn l-emendi għall-kuntratt:

“A”
Fil-klawsola 4 jitħassru l-kliem “a development permit to be obtained from MEPA” u jidħlu l-kliem “the full development permit issued by MEPA copy of which is being attached.”.  

“B”
Klawsola 5 tiġi kanċellata.

“C”
Fi klawsola 6 minflok il-kliem “the ground rent shall be increased” jidħlu l-kliem “the ground rent shall be increased and a further consideration to be paid”.

“D” 
Klawsola 11 tiġi kanċellata u minflok issir din il-klawsola “The emphyteuta shall not be entitled for any reimbursement of any expenses incurred by him not even on termination and/or after the expiry of grant.”.  

“E”
Wara l-klawsola 22 (vii) tidħol klawsola ġdida 22 (viii) bil-kliem:  “If the hotel extension at any time during the grant is not maintained, operational for a continuous period of twenty-four months.”.  

Meta ċ-Chairman għadda biex ipoġġi l-mistoqsija fuq l-emendi kollha kif ukoll fuq il-kuntratt emendat, dawn għaddew b’mod unanimu u għalhekk, skond Kapitolu 268 tal-Liġijiet ta’ Malta, din kellha tiġi riferita lill-Kamra għall-vot mingħajr diskussjoni.

Fn-12:08 p.m. il-Kumitat ġie aġġornat għal data u b’aġenda li jiġu komunikati aktar tard.

